
Voorwoord deur Gerhard Kotte

Vanuit die Lorber beweging is die werk van Bertha Dudde deur vele negeer omdat dit nie sou ooreenstem met die werk van Jakob Lorber nie. In plaas van om één groot familie te wees, word die Dudde-lesers op `n syspoor geplaas. Die hoop op erkenning vanuit die Lorber-gemeenskap vir die openbaringe wat deur Bertha Dudde ontvang is, het al heeltemal by my verdwyn, toe ek van Marcel Goergens, die uitgewer van die Nederlandse werk van Bertha Dudde, se kommentaar op die werke in die hande gekry het en hoop het my weer vervul. Met `n paar pennestrepe, geskrywe vanuit `n diep meelewing, word die vooroordeel teen Bertha Dudde weggevee en kry haar werk die eer wat dit toekom:

Openbaringe van die Heer.

Dit alles deur die skryfster Irmgard Kuhlmann, `n vooraanstaande publiseerder uit die Lorber-kring. Vele ken haar werk uit die tydskrif wat elke twee maande verskyn, naamlik "Das Wort” (Die Woord) (Lorber Verlag Bietigheim). Ook skryf sy die boek, "So ihr nikt werdet wie die Kinder! (As julle nie sal word soos die kinders nie)" (Lorber Verlag Bietigheim), wat een van die beste inleidings op die werk van Jakob Lorber is.

U, liewe vriend van die nuwe openbaring, sou ek graag deur die woorde van Irmgard Kuhlmann wil oortuig van die onskatbare waarde van die werk van Bertha Dudde, deur sommige dele uit die "Kommentaar" hieronder vir u te laat volg.

Vergun my tog om eers iets te vertel oor Bertha Dudde: Gebore in 1891 in Silesië; haar vader Protestant, haar moeder Katoliek. Sy kon self vrywillig kies watter geloofsrigting haar die meeste aangespreek het. Omdat sy haar nie kon onderwerp aan die leerstellings van die katolieke kerk nie, het sy haar daarvan losgemaak, waardeur Sy in `n erge gewetensnood begin verkeer het. Geldnood en gebrek aan tyd het haar daarvan weerhou om goeie boeke te lees of lesings te besoek. Haar lewe het bestaan uit sware arbeid van vroeg tot laat. Sy het haarself tot op die laaste nuttig gemaak vir haar familie en ander. Sy is oorlede in 1965. 

Sy het meer as 9000 (nege duisend) boodskappe opgeteken. Hierdie boodskappe het begin op 15 Junie 1937 met die woorde, "In die begin was die Woord!" Stadig gaan die woorde wat opkom, deur haar hartstreek, sonder dwang en in geen geval in `n transtoestand nie. Sy verstaan dikwels nie die samehang van die woorde tydens die opskrywe nie. Sy vertel: "Dikwels was die woord vir my onver​staanbaar, maar liefdevol gee die Hemelse Vader die verklarings vir my!"

Deur die barmhartigheid van God word die evangelie van die liefde opnuut aan die mense verkondig en word hulle nadruklik gewys op die doel van die bestaan van die mens. Sodoende probeer die erbarmlike Liefde van God te red wie Sy nog wil laat red vóór die groot kentering wat waarlik sal kom. Dit is die tyd wat alle sieners en profete van alle tye verkondig het, die eindtyd, wat nou aangebreek het.

Gerard F Kotte

Bertha Dudde - die profetes van die eindtyd

`n Kommentaar van Irmgard Kuhlmann

Dit is nog nie so lang gelede dat `n brosjure in my hand geplaas was nie, waarvan die titel my verbaas laat staan het: "Bertha Dudde, die profetes van die eindtyd". As oortuigde leserin en uitlegster van die werke van Lorber het ek natuurlik aanvanklik so `n opskrif met die nodige skeptisisme gelees, want die waarskuwing uit die Nuwe Openbaring vir valse profete staan my blywend voor die gees, maar ook die gedeelte uit Die Groot Johannes Evangelie, Boek 7 Hoofstuk 54, 4 f, waarin die Heer ons oor die uitstorting van die goddelike Gees die volgende meedeel:

"...Al My woorde en leringe wat EK vanaf die ontstaan van die menslike geslag steeds deur die mond van die vaders uit die oertyd, die profete en sieners, en nou ook Ek Self, gegee het, sal in vele openbaringe as een deel, volgens hul innerlike geestelike sin - onthul word. Uit al die baie dele saam van onthullings van die innerlike geestelike sin van die woord van God, sal dan eers aan een ware en groot lig, en lewensleer vorm gegee word, en hierdie leer sal dan die groot en nuwe Jerusalem wees wat uit die hemele na die mense toe sal neerdaal...". 

In stilte het ek al lank op die knegte en maagde gewag wat deur God Self aan ons beloof is, wat aan ons deur Lorber vir die teenwoordige tyd aangekondig was, want dat die Heer Sy volgelinge van die eindtyd nie alleen sonder Sy regstreekse woord sou laat nie, was vir my `n vanselfsprekende gedagte. Daarom het ek my op die betroubare belofte verlaat, naamlik dat die lam steeds die stem van sy Herder sal herken en begin sonder vooroordeel met die bestudering van die meer as 9000 bekendmakinge deur Bertha Dudde.

Tot my stomme verbasing stel ek vas dat die laaste bekendmakinge eers in die jaar 1965 plaasgevind het. (Bertha Dudde het gesterf op 18 September 1965 te Leverkusen).

Al na `n paar bladsye was ek oortuig dat hier alleen maar dieselfde Veroorsaker aan die werk kon gewees het, wie ook vir Jakob Lorber, Gottfried Mayerhofer, Leopold Engel en Johanna Ladner se skrywes gelei het en een ontsettende opwinding het haar van my Heer gemaak, want tot ons wat nou lewe, spreek die Heer regstreeks deur Bertha Dudde en sonder omweë. 

Hier open sy nuwe oorweldigende aspekte wat ons houding teenoor die Heer regstreeks aangaan tydens die gebeure van die komende tyd. Hier spreek die Hemelse VADER sonder voorbehoud hulle aan wat deur die openbaringswerk van Lorber voorberei is, wat al weet, wat al vordering gemaak het. Hy spreek almal aan wat syne is, om Hom nie gedurende die tyd voor die groot gebeure los te laat nie, Hom nie te verloën nie, hulle nie toe te gee aan welke kwellinge hulle blootgestel sal word nie.

Baie is ongekend nuut in hierdie openbaringe, eerder gesê, baie word veel duideliker vertel as wat ons tot nou toe uit die werk van Lorber verneem het. By die lees daarvan het dit aanvanklik gelyk of daar teenstrydighede voorkom, daarom besluit ek om aan die werk te gaan om vir u, liewe geestesvriende, daaragter te kom of dit werklik oor teenstrydighede gaan of oor vervollediging van die Nuwe Openbaring, want steeds weer wys die VADER nadruklik op die uitermate noodsaaklike verspreiding van hierdie geskrifte.

Bertha Dudde het tydens haar lewe van die Lorber Uitgewers `n nie-ingekorte, volledige openbaarmaking van haar hele openbaringswerk verlang, waarvoor die Uitgewers, vanweë die reusagtige omvang van hierdie geskrifte, nie kon besluit nie. Maar ek dink dat `n kommentaar daarby geoorloof, ja noodsaaklik is, want dan kan iedere geestesvriend wat tog die dringende behoefte aan verder insig het, haar brosjures by die huidige uitgewer kry. 

In vele bekendmakings word steeds en steeds weer dieselfde onderwerpe behandel, so dat baie Lorbervriende daaraan aanstoot geneem het en om hierdie rede afgesien het van `n verder bestudering van die geskrifte.

Uit eie ondervinding kan ek hierteen bring dat die mens nie die fout moet maak om vlugtig oor die vermeende bekende en vertroude heen te lees nie, want, versteek as kosbare pêrels, bevind daar in byna elke hoofstuk nuwe uitgangspunte en aanwysings, wat uit ons kennis van die Lorberwerk dit self volledig maak, leemtes opvul en help om onduidelikhede uit die weg te ruim: En ook hier geld die beginsel weer dat die mens haar kosbare geestelike goedere alleen kan verwerf, wanneer die mens moeite daarvoor doen. Die werk van Lorber moet steeds die grondslag bly tot die nuwe geestelike kennis, maar in die openbaringe deur Bertha Dudde roep die Heer ons op tot `n daaglikse samesyn met Homself. Hy hou tweegesprekke met ons en beantwoord al ons vrae wat met verloop van jare tydens die bestudering van die andere Nuwe Openbaringe, voorgekom het.

EK is daarvan oortuig dat die vele geestesvriende op dieselfde manier soos ek probleme het om op die gesprek met die Heer te konsentreer, omdat die daaglikse laste al ons krag verbruik; Ook daaraan het die VADER in Sy Goedheid gedink en Hy raai ons aan tydens die daaglikse lees van die geskrifte van Bertha Dudde om regstreeks met Hom in kontak te tree. Daarby beantwoord Hy alle vrae van die teenwoordige tyd en wat die alledaagse lewe aan ons stel.

Uit die werk van Jakob Lorber het ek nie so duidelik bewus geword van die tye van die aarde wat deur die Heer in verlossingsperiodes ingedeel was nie. Uit dit wat Hy ons deur Bertha Dudde in openlike woorde meedeel, tree hierdie feit duidelik op die voorgrond. Hierdie verlossingsperiode, waarin God Self in Jesus Christus na ons toe kom, is die belangrikste van die hele geskiedenis van die aarde en dit loop nou ten einde.

`n Aanwysing op die al te duidelike voortekens van die huidige tyd, kan ek myself seker bespaar. Maar die uitstorting van barmhartig​heidsgawes gaan onophoudelik deur, soos aan ons verkondig is, tot aan die einde van hierdie tyd, anders sou ons aan die goddelike belofte moes begin twyfel het.

Deur Bertha Dudde stel die VADER sommige foute reg wat deur verstandelike denke ook in die bekendmaking van Lorber binnegesluip het. Vir elkeen wat die Lorberwerk sorgvuldig bestudeer het, moes dit hom opgeval het. Stellig wil die VADER ons daardeur aanspoor om beter na te dink deurdat Hy hierdie interpretasiefoute toelaat, maar steeds weer moet Hy ook, terwille van die menslike onvolmaaktheid, die na die aarde gestuurde waarheid van tyd tot tyd reinig. Reeds in "Geheime van die Skepping", gegee deur Gottfried Mayerhofer, word die volgende mededelinge van Jakob Lorber reggestel: In Boek 2, hoofstuk 229:4 van die Groot Johannes Evangelie, word die volgende oor die Wese van God gesê:

[4] Toe God eenmaal uit Homself vrye wesens wou skep wat aan Hom gelyk moes wees, moes Hy hulle ook voorsien van die strydende teenstellings wat Hy in Homself ewig in die natuurlike beste en suiwerste afgeweegde verhouding besit en moet besit, omdat Hy andersins nooit iets kon gedoen het nie. 

Ook op vele andere plekke in Lorber se werk word gesê dat al hierdie teenstellings verenig in God aanwesig moet wees. Dit word deur die uitspraak, gegee deur Gottfried Mayerhofer weerspreek in "Geheime van die skepping" bls.91:
"...U sien dus dat EK nie die kwade skep nie, EK plaas nie die keersy van alle moontlike geestelike eienskappe in die wêreld volgens `n bepaalde orde nie, nee, hulle vorm hulleself, deur die enige groot hoofwet van My en My skepping, deur die groot woordvryheid. "

Ek vra dat u die hoofstuk in "Geheime van die Skepping" uitvoeriger nalees.

In die openbaring nr. 8909 deur Bertha Dudde, gegee op 10 Januarie 1965 in die hoofstuk "Lorber" gebruik die Heer hierdie bekendmaking deur Gottfried Mayerhofer as `n wys op foute, wat daar ook by Jakob Lorber ingesluip het. Daar staan:

"...En deur hierdie skryfkneg van My (Gottfried Mayerhofer in "Geheime van die Skepping" bls.91) - word aan u `n lig gegee. Omdat u uself in die laaste tydperk bevind, daarom gee EK u volledige duidelikheid, wat u sonder beswaar sal kan verbreed met die aanwysing, dat daar niks onveranderd bly sodra dit onder die mensdom kom, wat self nog nie volmaak is nie. En u sal hulle kan glo, dat ook dit – die werk (van Jakob Lorber) `n verandering onder​gaan het en daarom nie meer suiwer bewaar gebly het nie.

Tewens was My kneg (Lorber) ook maar net `n mens wat homself kon vergis en dan gedwaal het, toe sy verstand slegs een probleem probeer oplos het, omdat My teenstander sy verstand toe kon beïnvloed het. Hy het weliswaar onder My beskerming gestaan, en hy het die wêreld waarlik kennis nagelaat, dat hy wel die grootste siener en profeet genoem kan word, maar sy vrye wil moes EK Hom laat, wat slegs die aanleiding was dat die teenstander tussenbeide kon kom, anders sou daar nie so `n duidelike teenspraak kon ontstaan nie, soos wat dit voorkom by die beskrywing van My Wese, dat alle teenstellings in My aanwesig sou wees. 

Maar EK sal aan geen enkele ontvanger van My woord My beskerming weerhou nie, wat werklik worstel vir die korrekte insig, en wat steeds maar net die suiwer waarheid wil ken en dit wil uitbrei nie. En dit moet vir u voldoende wees en u versterk in die stryd teen die dwaling, want EK sal met u gaan en u ook nog die bewyse van u korrekte denke laat vind ".

Amen

Wanneer verstaan word dat selfs by Jakob Lorber tydens die deurgee (van kennisgewings) foute kon binnesluip het, sal die werk van Bertha Dudde seker veeleer as noodsaaklike regstelling van die Nuwe Openbaring aangeneem kan word. Maar bo alles as voortsetting van die gesprek tussen die Skepper en Sy kinders. 

Voortsetting beteken egter ook "nuwe inligting" en nuwe inligting deur die Hemelse VADER Self moet steeds as `n sorgsame aanwysing opgeneem word op komende hard lykende maatreëls wat noodsaaklik sal wees vir die heil van die geestelike wat in die materie gekluister is.

Laat ons onsself betyds losmaak van die opvatting dat die wederkoms van Christus slegs op geestelike gebied sal afspeel, wat ook volledig moet geld vir die materie, want die "bokke" sal van die "skape" geskei moet word en hiervoor is een vernude, totaal gereinigde en nuut gevormde aarde noodsaaklik.

Vir u, liewe geestesvriende, sou ek nou graag `n kort aanwysing uit die Lorberwerk opsoek wat o.a. betrekking het op hierdie gebeure. Wat ons daaroor o.a. deur Bertha Dudde in maklik onthoubare en opvallende duidelikheid gesê word, moet u uself daarvan oortuig dat ons hierdie nuutste openbaring deur die Heer in geen geval mag geringskat nie, want deur Hom Self word ons die redding uit die komende nood getoon, want die ou materie (aarde) sal vergaan en ons almal moet ons op `n nuwe vorm voorberei om weer te kan voortlewe.

2de brief van Petrus, hoofstuk 3 vers 10:

"Die dag van die Heer sal kom soos `n dief, dan sal die hemele oplos met dawerende geweld, maar die elemente sal deur hitte smelt en die aarde met al haar werke wat daarop is, sal verbrand "

By J Lorber uit Groot Johannes Evangelie Boek 6 Hoofstuk 108:
"... En as die aantal suiwer en goeie mense soos in die tye van Noag sterk sal afneem, dan sal die aarde nogmaals geteister word deur `n algemene gerig, waarby nog die mense, nog die diere, nog die plante gespaar sal word. Dan sal die mense niks meer hê aan hulle vuur en doodspuwende wapens, aan hulle vestings en hulle ysterwaens, waarop hulle met die snelheid van `n afgeskiete pyl sal voortsnel; - want uit die lug sal `n vyand kom en alles vernietig wat steeds kwaad gedoen het. Dit sal werklik `n tyd wees van ware suiwering, soos destyds in die tempel.

(3) Wat EK onlangs in Jerusalem in die tempel met die geldwisselaars en duiwehandelaars gedoen het, dit sal EK dan op groot skaal doen op die hele aarde. EK sal alle handelshuise en geld wisselplekke vernietig deur die vyand, wat EK vanuit die verre lugruim na die aarde sal stuur as `n bliksemslag met baie geraas en gekraak; Waarlik, daarteen sal alle leërs van die aarde tevergeefs veg; maar die groot, onoorwinlike vyand sal My weinige vriende geen leed aandoen nie, hy sal hulle spaar vir `n heeltemal nuwe kweekplek, - waaruit nuwe en beter mense sal voortkom!"...

By B.Dudde in "Die ingryping van God" bls.31: Die nadering van `n ster.

 ...Maar ook dit het EK u al lank tevore gesê, - dat EK u `n "vyand uit die lug" sal stuur; Dit is `n natuurkatastrofe van die grootste moontlike omvang wat aan die definitiewe einde, dit is die totale omvorming van die aardoppervlak, u mense nog te wagte is en talloos baie offers sal kos...

bls; 32-34: Die natuurkatastrofe voor die einde:

...Die einde van hierdie aarde (by die totale omvorming) is onvermydelik, dus ook die einde van al die lewende skepsele op haar, - want geen skeppingswerke wat die aarde dra, sal bly bestaan nie. Mense en diere sal hulle lewe daarby verloor, behalwe die klein kudde wat weggeneem sal word.;."

By G.Mayerhofer in "Prediking van die Heer" bls:54:
..."So sal u sien hoe alles hulle volgens hierdie wette en periodes sal ontwikkel: Na die lentejare, die tyd van gisting, sal die somerjare tot volledige ryping met hulle storm en onweersbuie kom en dan volg die herfsjare, waarin EK as Maaier die kaf van die koring sal skei, die goeie sal EK in My geestelike hemel en in My geestelikte aarde opneem, die slegte sal egter in die vaste materie verban word (by B.Dudde "Neubannung" = hernude kluistering) van waaruit hulle vervolgens via `n lang weg (deur die materie) dit sal moet bereik, wat langs `n kort weg versmaad was ".

As mens die enorme volheid van die werk wat aan ons deur die VADER deur Bertha Dudde gegee is, ten volle wil benut, dan moet mens met geduld te werk gaan. Mens sou dit nie so doen soos `n pêrelvisser nie, wat `n groot berg mossels het wat voor hom lê en dan vasstel dat die een net so daar uitsien soos die ander en dat daar daarom ook geen pêrels daarin te vinde sal wees nie. Hy wil nie die moeite doen om elkeen apart te open nie, sodat hy die kosbaarhede kan ontdek.

In Boek 6 van net GJE, hfst 176 vers 10 spreek die Heer ons aan oor die sieners van die laaste tyd, wat Hy kort voor `n groot oordeel sal opwek, sodat hulle die sware inspanning sal moet lewer om die baie onsuiwer geworde leer te reinig: 

In Hoofstuk 7916 van Bertha Dudde, ontvang op 11 Junie 1961 staan vermeld: 

"..Maar nooit kan `n mens verstandelik so `n kennis bereik betreffende My regering en werksaamhede nie, wat My wese duidelik maak, wat vir alles `n rede gee, ook vir die komende gebeure, vir die omvorming van die aarde, vir die ommekeer wat homself geestelik en aards sal voltrek: So `n kennis kan u slegs van bo deur My Self toekom. Dit kan slegs deur die werksaamheid van die Gees na u toe gestuur word en daarom moet dit ook ingesien word as `n heel besondere barmhartigheid, wat nog in die laaste tyd aan u gegee sal word ". 

"Die regte kennis, wat EK vir u in My Liefde aanbied, gee vir u uitsluitsel en duidelikheid, en daarvoor is daar waarlik geen toevoeging deur die mond van `n mens nodig nie, dit hoef geen verdere opheldering aan die verstand van die mens toe te voeg nie!".

Daarom, my vriende, beskou ek ook elke verdere woord van my kant af as oorbodig met die oog op die volheid van die goddelike barmhartigheidsbron wat regstreeks uit die hemel deur Jakob Lorber en Bertha Dudde aan ons gestuur is.
My nougesette studies se resultaat is: Die werk van Bertha Dudde vorm `n uitvoerige aanvulling tot die Lorberwerk, waar​voor die VADER ons eers nou waardig genoeg geag het, om die onvervalsde woord te kan verdra. Slegs die ryper volgelinge van die eindtyd sal die regstreekse inspraak van die Heer kan verdra.
Oorspronklike handskrif van Bertha Dudde

Inleiding

Bertha Dudde het meer as 9000 (nege duisend) openbaringe ontvang deur die "innerlike woord" vanaf 15 Junie 1937 tot met haar liggaamlike dood op 18 September 1965. 

Die openbaringe van die HEER wat Bertha Dudde ontvang het word gegee in `n taal wat vir elke mens verstaanbaar is. Dit is dus aangepas vir die begripsvermoë van die mense in die huidige tyd.

In die monoloogvorm gee die HEER ons deur Bertha Dudde vele openbaringe oor ons verhouding tot HOM, en oor die geweldige gebeurtenisse wat in ons tyd moet gebeur.

Daarom mag ek ook uit oortuiging oor Bertha Dudde spreek as die profetes van die eindtyd.

Wie Bertha Dudde was en hoe sy geleef het, staan in `n kort biografie vermeld.

Outobiografie van Bertha Dudde

Sedert 15 Junie 1937 skryf ek, deur die "innerlike woord" ontvang, boodskappe neer.- Om aan `n herhaalde versoek van vriende gehoor te gee aangaande die nuwe openbaringe, wil ek `n kort verklaring gee oor die ontvangs van die openbaringe asook `n beskrywing van My lewensweg en persoonlike omstandighede. 

Op 1 April 1891, gebore as `n tweede oudste dogter van `n kunsskilder te Liegnits, Silezie, het ek met My ses broers en sussies `n harmonieuse jeug in ons ouerhuis gehad.- Baie vroeg het ek die sorge rakende die daaglikse bestaan leer ken, en My begeerte om My ouers daarmee te help, het My daartoe gebring om My voorliefde om klere te maak in praktyk te bring en om geld te verdien daarmee.- En omdat die geldnood van My ouers aangehelp het en daarmee ook die versorging, het ek My tot op die laaste nuttig vir die familie gemaak. 

My ouers behoort elkeen aan `n ander kerkgenootskap. My vader was Protestant, My moeder Katoliek. As kinders was ons as katoliek opgevoed sonder dwang of strengheid betreffende die uitoefening van kerklike pligte, waardeur elke kind vir homself later in volledige vryheid `n selfgekose geloofsrigting kon inslaan.- Self was ek wel godsdienstig, maar kon My nie ten volle onderwerp aan die leerstellings van die katolieke kerk nie, alhoewel ek die kerk geag het.- Tog was dit nie vir My moontlik om dit na buite uit te dra waarmee ek innerlik nie geheel van oortuig was nie.- Ek het dus nie meer na die kerk gegaan nie, na geen preek geluister nie en het niks van die Bybel af geweet nie.- Ook het ek geen godsdienstige of wetenskaplike boeke gelees nie en ek het My nie geroepe gevoel om My by enige sekte of geestesinrigting aan te sluit nie.- Wie bekend is met die katolieke geloofsleer verstaan in welke gewetensnood iemand kan raak, wat homself van haar wil losmaak.- Hierdie probleme was My dan ook nie gespaar gebly nie, maar ondanks alles bly in My die vraag oor en oor; waar is die suiwere waarheid te vinde? 

By die bid van die Onse Vader het ek dikwels gesmeek dat Ek tog die ryk van die HEER moes vind, en hierdie gebed is verhoor.- Dit was op 15 Junie 1937.- EK het gebid en op My innerlike gelet en ek het heeltemal stilgebly.- Dikwels het ek in hierdie toestand verkeer en dan het `n wonderlike vrede oor My gekom en dan het daar in die omgewing van My hart gedagtes na bowe gekom.- Nie in die verstand nie, maar in die hart het ek troos en krag ontvang. 

Maar nog het ek nie besef dat die gedagtes vir My "gegee" was nie.- Tot `n vreemde belewenis in `n droom, wat later op waarheid blyk te berus het, my aanleiding gegee het om hierdie gedagtes op te skrywe.- En so luister ek ook op hierdie gedenkwaardige dag in My binnenste en toe kom daar heel helder en duidelik `n ry woorde wat ek opgeskryf het.- Dit was die eerste hoofstuk wat aan My gegee was en het begin met die woorde: "In die begin was die Woord.- `n Tema van die Skepper van Hemel en aarde!". 

Daarna het die twyfel gekom: Het ek dit uit Myself geskrywe? - Daaroor het ek geworstel, gebede en baie innerlike stryd beleef, maar steeds opnuut het die woorde gekom as `n groot stroom en as `n wysheid waarvoor ek gehuiwer het.- God het Self die twyfel van My af weggeneem, HY het My antwoord gegee en ek het HOM in Sy woord as onse Vader herken.- My geloof het toegeneem en die twyfel het verminder, en ek het daagliks ontvang en geskryf. 

Die inhoud van die boodskappe gaan bo My begripsvermoë uit.- Nog nooit gehoorde of gelese uitdrukkings, anderstalige- of wetenskaplike benaminge en aanwysings vloei onophoudelik na My toe.- En dan nog die tot nog toe nooit verneemde liefdesbetuigings van die Hemelse Vader; dit vorm `n toevlug en verduideliking van alle vrae van die lewens. 

Die woord wat na My toe kom van Hom geskied by My as volg: 

Na innige gebed en `n korte konsentrasie luister ek na My innerlike en dan volg die helder geformuleerde gedagte.- Afsonderlik en duidelik vloei die woorde één vir één, steeds met die doel om dit op te skrywe, drie of vier keer agtermekaar, vergelykbaar met die gee van die weerberig oor die radio.- Langsaam, sodat ek dit maklik met skryf kan byhou, vorm sinsdeel na sinsdeel homself. Ek skryf die woorde stenografies op soos by `n diktaat, sonder om ingedagte te wees of konstruktief daarby betrokke te wees.- Ek is daarby nie in `n soort trans toestand nie en maak ook nie self die sinne nie.- Ek ontvang die woorde agtermekaar sonder om tydens die skrywe hul samehang te verstaan. 

Na dae, ja meer eers na weke, vertaal ek die stenogram in netjiese skrif sonder om dit vooraf deur te gelees het, sonder om iets daaraan te verander of toe te voeg.- In geen geval probeer ek die sin van die boodskap uit te werk of te stylleer nie.- Die tydsduur van so `n diktaat bedra ongeveer `n halfuur. Met nadruk wil ek daarop wys dat die proses geen dwang verdra, of in ekstase gebeur nie.- Alles voltrek homself nugter en eenvoudig sonder `n inbring of beïnvloeding van die eie wil.- Steeds kan ek die diktaat onderbreek en na ure of selfs na dae, midde in die afgebroke openbaring, weer verder skrywe. 

Sonder dat ek My vroeër gegewe woorde deurgelees het word die boodskap dan vloeiend verder vir My gedikteer, en My wil staan los van elke dwang. Wat ek wil is om God te dien en te mag doen wat volgens Sy heilige wil is.- Ek mag sê dat ek as `n beginner in die Goddelike waarheid ingelei was, met begrippe wat in elke opsig vir My vreemd was of vreemd voorgekom het. 

Eers na jare het ek die bevestiging van hierdie openbaringe wat van Bo ontvang is gevind.- Ek het literatuur van die profeet Jakob Lorber in die hande gekry.* Niemand sal kan verstaan hoe gelukkig ek met hierdie lektuur was nie, met die groot Johannes Evangelie en die Jeug van Jesus.- Nou eers het ek besef dat die woord van die HEER ook aan andere gegee was, dat God die HEER te alle tye tot Sy "kinders" gespreek het en ook verder sal spreek omdat die oneindige liefde en die erbarming van die Vader nie anders kan nie. 

By Jakob Lorber hervind ek wat voorheen aan My gegee was.- Dikwels was die woord vir My onverstaanbaar, maar liefdevol gee die Hemelse Vader die verklarings aan My.- Wonderlik was die ervarings en voorvalle wat nie per stuk getel kan word nie, maar wat egter keer op keer getuig van die onvoorstelbare minsaamheid en mildheid van die Vader. 

Deur `n gemis aan algemene ontwikkeling het ek Myself as `n ongeskrewe bladsy gevoel.- Geldnood en gebrek aan tyd het My daarvan weerhou om goeie boeke te koop of lesings te besoek, en my lewe het van vroeg tot laat bestaan uit sware arbeid.- Desondanks het ek daagliks hierdie kosbare geskenke van geestelike waarde ontvang, sonder om egter te weet vir wie ek dit eintlik ontvang.- Dat ek die boodskappe van Bo sonder kritiek aangeneem het, sal wel verband hou met my totale onwetendheid aangaande die Bybel en die katolieke leerstellinge of geskrifte.- Na my huidige insig dink ek dat `n Katoliek of Protestant wie se kennis in dogmatiese leerstellinge veranker is, te veel op hierdie dogmas gerig is om sonder kritiek of voorbehoud die woorde van die nuwe openbaring op te neem en dit in homself te laat ryp word. 

Tog blyk daar in die wetenskap op meerdere gebiede persone te wees wat met toenemende belangstelling kennis geneem het van hierdie openbaringe en daaroor besprekings gehou het.- Hulle belangstelling gaan nie alleen uit na die onweerlegbare uiteensettings oor die ontstaan van die materie en haar moontlike ontbinding nie, maar betref ook die grondslae van die dwaalleringe van verskillende religieuse sisteme en kerkgemeenskappe.- In die boodskappe wat deur My ontvang is, word duidelik gemaak waaruit die dwaling bestaan, en van ons almal word verlang om dwaalleringe as sodanig uit te wys waar die geleentheid homself voordoen. 

Dit staan elkeen vry om die woorde van die HEER ter harte te neem, wie egter die Gees agter die Vaderlike woorde verstaan het, en daarvolgens handel, vergroot nie die afstand tussen homself en sy Hemelse Vader nie.- Wie die vermanende woorde van liefde nie opvolg nie, plaas homself outomaties onder die wet, en hy sal ook onvermydelik in die mate van barmhartigheid verstok bly as waarin hy die Goddelike gebod van die liefde geminag het. 

Deur die barmhartigheid van God word die evangelie opnuut aan die mense verkondig, en daar word met nadruk gewys op die doel van die bestaan as mens.- Sodanig probeer die erbarmende liefde van God te red wie homself nog wil laat red, vóór die groot kentering wat waarlik kom.- Dit is die tyd waaroor alle sieners en profete van alle tye verkondig het; die eindtyd, wat nou aangebreek het. 

In My aantekeninge word geen onderskeid deur die HEER onder Sy kinders gemaak nie.- "Kom almal na My toe", lui Sy lokkende roepstem, en geseënd is hy wat Sy woorde hoor en HOM volg.- Want God het Sy "kinders" lief en HY wil hulle almal gelukkig maak, ook wanneer hulle niks van HOM af wil weet nie. 

Opgeteken die 22ste November 1953 
Die lawe van die behoeftiges (My opdrag)

Neem in ootmoed elke gawe wat aan jou (Bertha Dudde) van Bo aangebied is, want daarmee vervul jy die wil van God en jy dien HOM. Immers, wat HY aan jou toevertrou het, eis van jou ook jou onbeperkte oorgawe aan HOM en jy moet HOM gehoorsaam wees.

Op die aarde worstel tallose siele vir insig, maar hulle vind net nie meer die weg wat tot God voer nie en het daarom dringend hulp nodig. En die hulp moet jy (Bertha Dudde) vir hulle bring deurdat jy hulle opmerksaam moet maak op die Liefde en Goedheid van God wat Homself duidelik openbaar. Want soos wat jy uitdeel, sal jy ook mag ontvang, jou siel sal ryklik geestelike voeding in ontvangs mag neem en sal nooit gebrek hoef te ly nie. Nooit sal die brood van die lewe dus van jou weerhou word nie, solank jy die behoeftige spysig. God sal jou (Bertha Dudde) steeds weer nuwe krag gee en jou voortdurend gelukkig maak, sodat jy ook SY woord aan jou medemense kan deurgee. Want droog en dor is die aarde as sy sonder haar water bly wat lewend is, en eweso leeg en vreugdeloos is die lewe van die siel, wanneer sy sonder verkwikking uit die Hemel bly. Alle dorstige siele moet jy help. Jy moet aan hulle die verfrissende drank aanbied en elke geleentheid benut om die kosbare geskenk van barmhartigheid (MY woord) uit te deel, want daarmee kan die groot geestelike nood opgehef word. Daarmee word die waarheid ook versprei en haar lig skyn en straal helder uit, want hierdie ligglans trek weer andere siele aan wat eweneens die duisternis sou wou ontvlug.

God sal dan ook jou pogings seën en jou die krag gee om jou amp uit te oefen. Hy sal jou ooreenkomstig jou opdrag lei en jou voorsien van alle gawes, wat nodig is om vir HOM te arbei.

AMEN
Woorde van die Vader.(Uitleg oor die naam Bertha Dudde)

Bertha Dudde763

28 Januarie 1939 

Al MY toegeneë kinders sal MY in hulle hart dra, want hulle sal MY Gees soek omdat hulle siele MY herken het. En jy, MY kind (Bertha Dudde) hoor MY stem telkens as jy tyd aan MY opoffer; en MY werksaamheid in jou sal nie sonder gevolge bly nie. Dit sal steeds minder voorkom dat jy jou bekommer oor die krag wat jy vir MY werk nodig sal hê, en binne `n nie te lange tyd het EK jou al een opdrag toedeel wat jy met MY hulp maklik sal kan volbring. In jou sal die geloof, die liefde en die wil om besig te wees steeds magtiger word, en die beloning daarvoor is EK, want die beloning sal jy met alle ywer nastreef.

MY kind, in jou naam is alles verborge wat die mense deur jou geopenbaar sal word:

B - Boete moet hulle doen

E - Erkenning van hulle oorsprong

R - Rusteloos moet hulle arbei aan hulle siele

T - Trou moet hulle wees in hulle liefde

H - Hoor moet hulle na die stem in hulle hart

A - Alle vreugde van die wêreld moet hulle versaak

D - Deemoedig hulleself aan MY onderwerp, die Vader in die Hemel

U - Uitgebreid moet hulle om barmhartigheid smeek

D - Dien moet hulle die Skepper van Hemel en aarde

D - Dien moet hulle ook die naaste 

E - Ere moet hulle aan MY gee, die Vader in die Hemel tot in alle ewigheid

Hulle, die van die wêreld soek, maar sal MY nie vind nie. Maar die wat MY sal soek, sal EK tegemoetkom en aan hulle sal EK MY openbaar. Wie hulle aan MY oorgee, sal MY ook besit, en wie om MY barmhartigheid smeek, staan al midde in die barmhartigheid, want om MY woord te verstaan is waarlik al een barmhartigheidsgeskenk van MY Liefde. Berei jou dus voor en ontvang MY gawe as `n teken van MY liefde, dra sorg vir jou siel, MY kind, en neem kennis van MY liefde. Sorg daarvoor dat jy die reinste liefde vir MY in jou hart voel, want al die onreine moet uit `n hart verwyder word waarin EK wil woon. Slegs in die suiwer liefde vind EK welbehae, in die liefde wat nie verwag vir haarself nie, maar wat haarself weggee en bereid is om alles te doen om te dien.

Die reine liefde is so kosbaar soos `n edelsteen, Sy straal `n helder lig uit, maak gelukkig en wil steeds gee. En wanneer hierdie liefde haar van MY Heer gemaak het, dan sal jy MY in jou opneem en MY "beeld" in jou hart dra. En dit sal reeds op aarde vir jou die hoogste saligheid beteken.

Wat jou beskore is as MY liefde jou omgeef, moet nou nog vir jou verborge bly, want jy sal die stand van rypheid eers bereik deur voortdurend te worstel vir MY liefde. Dit is dus alleen tot voordeel van jouself as jy MY en MY nabyheid steeds weer uit die diepste van jou hart afsmeek, as jy jouself steeds weer in innige gebed aan MY, jou Heiland, wil voorlê.

EK sal onverwags kom en die "woning" betrek wat jou liefde vir MY toeberei het, want EK maak die wat in MY glo en MY liefhet onuitspreeklik salig. - EK laat MY "kinders" geen gebrek ly wat hulle aan MY geskenk het nie, EK sal nader aan hulle kom en MY op die regte tyd aan hulle openbaar.

AMEN 

Die aanleiding tot God se buitengewone werksaamheid

Bertha Dudde 4670

15 Junie 1949 

Groot is die geestelike nood op aarde. Weer is daar `n lae geestelike vlak net soos in die tyd van MY koms op die aarde, want die mense is nie meer in staat om MY stem te hoor nie. Hulle kan en wil MY nie meer hoor nie en gaan daarom sonder doel of plan op hulle aardse lewensweg, ofskoon hulle aardse doelwitte nastreef waarvoor hulle buitengewoon aktief is. Die weg tot MY vind hulle egter nie meer nie en so hou hulle hulleself afsydig van HOM, wat hulle enigste doel behoort te wees. Hulle glo nie meer in MY nie, omdat hulle niks meer van MY kennis het nie, en hulle voel daarom ook geen liefde vir MY wat hulle uit hulle lae geestelike toestand kan help nie.

Hierdie situasie kan as `n noodtoestand beskou word, omdat `n gebrek aan geestelike kennis ook `n staat van ellende in die ewigheid tot gevolg het.

Maar elkeen kan hierdie toestand voorkom, as hy sy lewe op die regte manier sou benut. EK ken die vreeslike lot van die siele en sien hoe die mense in hulle blindheid die afgrond tegemoetgaan. EK roep hulle vermanings en waarskuwings toe, EK stuur leiers op hulle weg wat hulle na MY wil terugbring, maar die wil van die mense is voortdurend op die afgrond gerig. Hulle laat hulle nie meer onderrig nie, maar bied weerstand teen MY gevolmagtigdes, en onttrek hulle op die manier aan MY sorg.

Hulle kom selfs in opstand teen MY, vir Wie hulle van ganser harte moet liefhê en tot Wie hulle graag sou moes gaan as kinders na hulle Vader. Maar hulle volg liewer die lokkende roepstem van die wêreld.

Hulle kies slegs die aardse lewe en daarom kan EK hulle nie meer bereik nie. Daarom kan hulle MY woord ook nie meer hoor waarmee EK hulle vir ewig wil wen nie. Desondanks laat EK die mense nie val nie en wanneer hulle nie na MY wil luister nie, moet EK probeer om hulle via omweë te bereik. EK stuur dan bodes na hulle toe waarteen hulle nie afwysend staan nie, en deur hierdie bodes spreek EK dan woorde van liefde tot hulle vir die sorg van hulle siel. EK wil graag na MY "kinders" toe kom, maar hulle neem MY nie aan nie. Daarom kies EK vir MY `n uiterlike vorm (Bertha Dudde) en verberg MY agter haar wat MY toegeneë is, maar wat omgaan met hulle wat nog ver van MY af staan. Op die manier tree EK met hulle in verbinding, ofskoon hulle MY nie herken nie en maar net MY bodes hoor praat. 

Kan u mense nou verstaan wat MY daartoe beweeg om MY self op buitengewone wyse te openbaar deur MY woord na die aarde toe te stuur, en tot die mense te spreek via MY gewillige dienare? - Kan u die groot nood verstaan wat EK wil afweer, en om welke rede EK alle middele uitbuit om toegang te verkry tot die mense van die wêreld? - Daar is nie veel meer tyd na die einde toe nie, daarom is hulp dringend nodig as EK MY skepsele nie verlore wil laat gaan nie en EK hulle wil bewaar teen `n herhaalde weg deur die hele skepping. 

Hierdie groot nood kan nie in sy volle omvang deur u mense gemeet word nie. Maar EK ontferm MY oor die mense wat nog baie moontlikhede besit om hulle aardse doelwit te bereik, maar wat nogtans nie daaraan dink hoe dit met hulle gesteld sal wees na hulle dood nie. - EK het medelye met hulle, maar kan hulle nie andersins help, as met MY woord van bo nie. EK kan hulle alleen onderrig en wys op hulle groot nood, maar as gevolg van hulle vrye wil kan EK hulle onmoontlik dwing om te verander volgens MY begeerte. Slegs dit kan EK die mense te kenne gee, dat EK waarlik alle middele sal aanwend om hulle te help en daarom MY gees sal uitstort oor hulle wat MY help met die verlossing van hierdie mense.

Glo dus diegene wat EK na u toe stuur as MY bode en glo dat die geestelike nood reusagtig groot is. Dat EK elkeen aanneem wat geen weerstand teen MY bied nie, sodat EK self na Hom kan naderkom en hy MY kan herken as hy maar self wil.

Laat MY daarom help en wys MY nie af nie, draai op u weg terug en ontvlug die afgrond. Nog bestaan die moontlikheid daartoe, ofskoon die termyn wat EK u nog vóór die einde gee, maar kort is. Laat u waarsku en volg MY dienare wat EK na u toe stuur, en herken daaraan die groot liefde van u Vader, Wie u slegs tot die tuiskeer in die Vaderhuis wil beweeg, sodat u salig kan word.

AMEN

Versprei MY woord

Bertha Dudde5976

15 Junie 1954 

"Versprei MY woord in die wêreld" - so spreek EK eens tot MY dissipels en vervul hulle met MY Gees - sodat hulle MY en MY leer kon verkondig. Hulle het MY woord voortdurend in hulle gehoor en was daarom lewende verkondigers van die Goddelike ryk. Hulle kon nooit die amp beklee het as hulle nie deur MY Gees met MY in verbinding gestaan het nie, na Wie se stem hulle geluister het en Wie se leiding hulle gevolg het. Deur die woord het hulle MY herken en was hulle so van MY teenwoordigheid bewus. Wanneer EK dus in hierdie tyd van die einde weer die evangelie van die liefde aan die mense wil verkondig, dan moet dit weer op hierdie manier gebeur, dat EK weer dissipels vir MY sal kies wat MY stem in hulle kan hoor. Daarom moet hierdie dissipels van die eindtyd MY self in hulle laat aanwesig wees en moet MY tot hulle laat spreek deur die Gees. - Want dan spreek nie MY dissipels tot die mense nie, maar EK self spreek in MY Vaderliefde MY aardse kinders aan om hulle die verlossing te bring.

EK self spreek hulle aan om hulle nog vóór die einde tot `n ommekeer te beweeg, omdat hulle nie op die regte weg gaan nie en dan weer in die diepte sal verdwaal. Woorde van mense sou hierdie ommekeer nie meer tot stand kon bring nie, MY woord kan egter deurdring en in die mens `n geweldig beroering veroorsaak. Want MY woord is `n krag met ongekende uitwerking, as dit nie openlik weerstaan word nie. 

Waar die moontlikheid dus bestaan dat EK self nog `n mens kan aanspreek, al is dit dan ook deur een van MY gekose werktuie, daar bestaan nog `n kans op sukses. Maar daarvoor is `n mens ook nodig wat met liefde vervul is, `n bemiddelaar wie se liefde elke weerstand kan oorwin. Ook EK kan slegs spreek deur `n mens wat van liefde vervul is, omdat die liefde van die mens MY teenwoordigheid moontlik maak.

MY eerste dissipels was vervul van liefde vir hulle medemense, en ook in hierdie eindtyd kies EK vir MY ware dissipels - omdat dit nodig is dat MY stem na die aarde weerklink as `n laaste vermaning en waarskuwing. EK wil nog eenmaal MY evangelie aan die mensdom verkondig om hulle voor die laaste oordeel te red, om hulle die verlossing te bring.

Derhalwe spreek die WOORD die mense aan en die WOORD is God self, want EK Self is die WOORD. As die WOORD dus vir u weerklink, is EK self by u, u hoor dan geen mens wat spreek nie, maar u hoor die Gees van ewigheid Wie u deur HAAR Mag en Liefde in die lewe geroep het, en Wie deur die WOORD steeds met u verbonde is.

En aan hierdie Liefdegees van ewigheid moet u wil toebehoort, want daarom lok EK u voortdurend met MY woord sodat u na MY kan luister, MY kan herken en uself onvoorwaardelik aan MY oorgee. EK het vir u, wie EK vanuit MY liefde geskape het, onbegrensde salighede berei wat u egter slegs sal kan verdra as u self in lig en krag wandel, waartoe MY woord u kan vorm. Daarom sal EK ook steeds en oral tot u spreek waar `n liefdevolle hart MY toelaat, waar MY Gees nie afgewys sal word as Hy Hom wil openbaar nie. Want oral waar die mens MY Liefde laat binnekom, sal ook MY Gees van ewigheid aanwesig wees, wat vir al MY skepsele geld vanaf die begin.

AMEN
Begin van die ontvangs van die woord, 25 jaar gelede 15 Junie 1937

Bertha Dudde8192

15 Junie 1962

EK het beloof om u die TROOSTER te stuur, die Gees van die Waarheid. EK het dit ook gedoen deur u die suiwer waarheid te bring via een van MY toegeneë aardse kinders (Bertha Dudde) aan wie EK die missie toevertrou het om hierdie waarheid aan die mense deur te gee wat bereid is om dit aan te neem. EK het dus vir u mense `n lig aangesteek wat nie onder `n koringmaat gesit mag word nie, wat helder moet uitstraal in die nag wat oor die aarde uitgesprei is, omdat hierdie donkerheid maar net nog deurbreek kan word deur `n "lig uit die hoogte".

EK het aan u MY woord gestuur en uself aangespreek. Deur MY woord is EK by u teenwoordig, al is dit aan u mense gebring deur MY dienares. Die ‘ontvanger’ ( Bertha Dudde) van MY woord hoor MY Self, want sy staan in so `n innige verhouding met MY dat EK haar direk kan aanspreek, sodat sy `n bewys van MY teenwoordigheid kan toon deur MY woord - wat aan haar en aan u almal gerig is. Want MY woord weerklink in haar en onthul aan u die diepste geheime. Dit voer u in die waarheid binne, in kennis wat uit die waarheid ontspring, omdat EK self tot u spreek en u slegs die suiwer Waarheid vanuit MY kan bereik. 

U het dus `n geskenk van MY van onskatbare waarde ontvang en u kan uself gelukkig prys dat EK u aangespreek het, want niemand kan van u wegneem wat EK u gegee het en wat u in geloof aangeneem het nie. U siel het daarmee iets kosbaar ontvang wat vir haar spys en drank beteken en haar ook help met haar ontwikkeling, sodat sy haar aardse lewensdoel kan bereik, omdat sy die verbinding soek met MY, haar God en Skepper en haar Vader van ewigheid.

Steeds weer sal die ontvanger van MY woord (Bertha Dudde) die barmhartigheidsgeskenk by u aanvul. Steeds weer sal sy die barmhartigheidsmiddel met so `n enorme werking van MY ontvang, om u mense te help om so die doel op aarde te bereik. Want daardeur sal u steeds nader aan MY kom en stadigaan krag ontvang om aan die voleinding van u siel te werk.

En daarom sal EK nie ophou met die bron wat EK ontsluit het om steeds die "lewende water", d.w.s. MY woord, te laat binnestroom nie, want u mense het voortdurend `n toevoer van krag nodig. U moet u daarom ook voortdurend neerplaas by hierdie "bron" om u te lawe, om daaruit te skep om u deur MY kragstroom te laat verkwik. U moet stadig drink van die lewende water wat na u toestroom uit die fontein van MY onuitputlike liefde en barmhartigheid, want dit bly tot in ewigheid. Daarom sal EK die bron van MY barmhartigheid nie laat uitdroog nie en MY steeds weer tot MY kind wend wat haar wil vir MY skenk (Bertha Dudde), en wat deur MY aangespreek wil word.

Daarom sal EK daarvoor sorg dat hierdie krag steeds na haar toe toevloei solank sy vir MY besig sal wees, want MY kind gee haarself geheel in MY hand, sodat EK die leiding kan neem. EK kan haar dus liggaamlik en geestelik laat toekom wat sy nodig het om haar missie te vervul, wat sy vrywillig op haarself geneem het. EK alleen weet hoe belangrik hierdie missie is en watter sukses tallose siele, wat hulle in groot nood bevind, daardeur kan behaal, want vir hulle is hierdie missie `n reddingsaksie van onmeetlike waarde. Hierdie is `n unieke barmhartigheidsgeskenk, naamlik dat EK u mense kan aanspreek via MY kind wat so toegeneë is, wat MY in vrye wil aanhoor en aan MY woorde geloof skenk. Wat haar in die waarheid laat binnevoer en dit deurgee aan alle mense wat die helder lig dringend nodig het, om hulle in hierdie enorme duisternis as geeste te oriënteer. 

Veel seën mag die mense reeds ontvang het wat die lig van die waarheid aanneem, en ook die ontvanger self (Bertha Dudde) kom daardeur nader aan MY hart. Sy neem MY woorde gelowig aan en vergroot daarmee haar innerlike lig. Sy verkry daardeur `n insig in MY bestuur en werke en in MY heilsplan van ewigheid af, en sy word ook klarigheid gegee oor MY verlossingswerk in Jesus Christus. Hierdie klarigheid kan MY kind nou aan haar medemense deurgee, hulle wat voorheen in die duisternis was en daarom ook nie die barmhartigheidsgeskenk, naamlik MY verlossingswerk in Jesus, kon benut nie.

EK kan steeds die waarheid na baie mense toe stuur, maar net as daarna verlang word. Slegs hulle wat MY woorde aanneem, sal Ek nie meer vergeet nie en daardeur sal hulle op die goeie weg gehou word; maar hierdie weg kan die mense alleen vind wanneer hulle hulleself nie vir MY woord, wat tot hulle kom as `n gawe van die Vader, afsluit nie. Want HY wil SY kinders help om die weg na HOM toe te vind. 

Die wil van elke mens is beslissend vir die vraag, of die seën van MY woorde na Hom toe sal kom. As EK Hom egter eenmaal kan aanspreek, dan sal hy MY ook steeds meer as SY Vader in Jesus Christus herken. Sonder middelaar is dit egter nie by die mense moontlik nie, omdat EK geen mens daartoe dwing om MY aan te hoor as EK tot Hom wil spreek nie, terwyl niemand andersyds MY Vaderstem sou herken het, as hy nie die wil daartoe sou gehad het om hom direk deur MY te laat aanspreek nie. 

MY seën sal u dus voortdurend begelei as u uself aan MY toevertrou en MY direkte inspraak in u hart toelaat, want die nood op aarde is baie groot en alle mense het MY hulp nodig wat hulle via MY direkte inspraak duidelik ten deel kan laat val. Daarom sal MY "knegte" op aarde ook alle hulp ten deel val en EK sal u altyd deur MY troue Vadersorg geestelik en liggaamlik versorg met MY krag omdat u in MY plek kan arbei vir MY en MY ryk, omdat u in MY plek besig is en dit moontlik maak dat EK tot MY kinders kan spreek wat hulleself in nood bevind - en die stem van hulle Vader wil hoor. Hulle sal die hulp ontvang wat slegs EK hulle kan gee, omdat EK verlang na hulle tuiskoms en daarom alles sal doen om hulle te help om terug te keer in die Vaderhuis in. 

AMEN

Menslike "regstelling" van die boodskappe van bo

Bertha Dudde 1811

15 Februarie 1941 

Die boodskappe van bo moet onveranderd opgeskryf word, anders versit die menslike wil haar teen die wil van God. Elke boodskap het daarom sy eie doel, ook al herken die mens dikwels nie die doel nie. En omdat die verandering van één woord reeds dikwels aan die boodskap `n ander betekenis gee, sal die oorspronklike doel op hierdie manier gemis word.

God maak Self aan die mense bekend dit wat nie met SY wil ooreenstem nie, wanneer SY woord deur menslike onbekwaamheid nie so aangeneem is as wat dit gegee was nie. Die mense het dus geensins die reg om die boodskappe te verander nie, want hulle beoordelingsvermoë is nie in staat om `n werk te toets wat nie net vir die teenwoordige tyd bedoel is nie - maar tye moet oorbrug.

Die mens kan wel die beste wil hê, maar moet tog `n sekere graad van geestelike rypheid besit om oor kennis te beskik wat Hom in staat sal stel om volgens die wil van God korreksies uit te voer. Want menslike kennis alleen maak hom nie bekwaam om die waarheid van sy inhoud te toets nie.

Slegs die Gees van God bring die suiwer waarheid voort, en solank die siel nie in staat is om van `n menslike middelaar hierdie waarheid woordgetrou oor te neem nie, sal sy denke tog so gelei word sodat hy geen dwaling neerskryf nie. Die skriftuur mag dan miskien minder volmaak wees, dit is egter nooit heeltemal foutief nie. 

Elke menslike regstelling kan egter dwaling in haarself berg en is daarom nie volgens die Goddelike wil nie. Die Gees van God kan Haar des te suiwerder uiter namate die ontvanger minder weerstand bied by die ontvang van die boodskappe, daarom moet elke vorm van eie interpretasie tydens die ontvang van die boodskap agterweë bly. Slegs om die wil van God te dien is die beste waarborg vir `n suiwer en ongehinderde ontvangs, en die ontvanger hoef dan nie te vrees om iets anders neer te skryf as wat in die bedoeling van die Goddelike wil lê nie. Hierdie wil behoed die denke van die ontvanger teen dwaling, want wat God na die mense toe wil bring, sal HY ook daarvoor behoed dat tipe interpretasies die aardse kinders van die regte weg sou afbring. Dit is waarlik SY wil om die mensdom die suiwer waarheid te gee en dit op die korrekte wyse te onderwys. 

AMEN 

Die druk en verspreiding van die openbaringe

Bertha Dudde 8899

24 Desember 1964 

Dat die verspreiding van die waarheid buitengewoon belangrik is, was al voorheen vir u gesê. Immers, van die houding wat mense teenoor die waarheid het, is hulle lewe tot in die ewigheid afhanklik. Daarom moet alles gedoen word om die waarheid onder die mense te versprei. Elke mensehart is aan MY bekend en EK weet wie nog ontvanklik is vir die waarheid, EK ken dus ook die weë om die mense te bereik wat nog in staat is om MY woord op te neem. Hy wat oor `n liefhebbende hart beskik en daarom begrip vir MY woord het, sal van bo aangereik word.

Alleen die wat na MY en MY woord hunker, laat EK kennis neem van MY boodskappe, dikwels, deurdat EK vir mense die mees sonderlinge drade aaneenknoop en MY woord daarheen lei waar dit nog met `n dankbare hart aangeneem word. Vandaar sal MY woord weer verder versprei word, al is dit maar langsaam, want die mense van hierdie wêreld het geen verlange na MY woord nie - sodat daar steeds maar enkeles is wat aangespreek kan word. 

Maar één ding mag nie vergeet word nie, dat MY woord steeds in liefde aangebied moet word om werksaam te kan wees. Slegs `n liefhebbende hart sal MY en MY woord aanneem, daarom is alle arbeid wat vanuit hierdie oogpunt uitgevoer word, ook geseënd. U sal nou kan verstaan dat vir elke klein werk van MY liefde, waardeur u dit moontlik maak dat EK die harte van die mense met MY woord kan aanspreek, EK ook elke medewerker sal seën wat homself onselfsugtig uitsit vir die verspreiding van MY woord.  

EK sorg vir elke mens wat MY dien as `n kneg en sorg gelyktydig vir Hom as `n goeie huisvader, sodat hy MY woord aan elkeen kan oorbring as `n gawe van die liefde - net soos wat hy dit self van MY ontvang het. - MY woord is geen "handelsartikel" nie, maar sal dit steeds word wanneer onverligte mense hulle daarmee sal besighou. Dit is mense wat nóg MY woord na waarde kan skat, nóg kennis daarvoor, nóg die regte insig het. Hulle sou slegs `n massa-artikel daarvan maak, wat MY woord in waarde sou verminder het, - want in dié vorm sou dit dan weer aan vele versprei word wat MY inspraak nie sou waardeer nie.

Die kring van hulle op wie MY woord indruk sou kan maak, is maar baie klein, maar hulle word deur MY met sekerheid omvat. U sal steeds weer enkele siele ontmoet wat MY woord met vreugde sal aanneem en dan ook heeltemal oortuig word van MY liefde en barmhartigheid. Maar om die massas met MY woord te wil aanspreek, is vergeefse liefdesmoeite, want die mense word steeds meer deur die wêreld in beslag geneem en luister veel eerder na haar stem as na MY Stem. Elke mens wie se Gees ontwaak is, weet hoe moeilik dit is om mense te wen vir woorde van bo. Hy weet ook dat die aktiwiteit van MY teenstander so duidelik verleidelik is, dat die meeste mense geen behoefte het aan `n gawe van liefde wat hulle uit MY liefdevolle Hand aangebied word nie. 

En dit kan u vir uself goed indink, dat die vele geskrifte wat aan u as geestesgoed aangebied word, maar wat nie van MY af uitgegaan het nie, slegs met één sou vermeerder het, as MY woord ook in massa-oplae versprei was. Om MY openbaringe egter te kan herken as MY woord, is die geestelike "opwekking" noodsaaklik, maar `n so `n ontwaking is nouliks meer by die mense te vinde. Maar EK ken alle siele waarna EK nog met MY woord kan kom, en hulle sal dit ook ontvang sonder dat groot oplae daarvoor nodig sal wees.

Ook die kennis om te weet hoeveel tyd u nog tot u beskikking het om MY woord te versprei, is vir u siel nie van belang nie. Maar u sou verbaas wees as u geweet het hoe naby die einde is. Daarom spoor EK MY wingerdarbeiders aan tot ywerige werksaamheid, want elkeen nog moet doen wat in sy vermoë lê. Hy mag nie moeg word om dit te doen nie, want alles wat aan die mense gestuur word en nog gestuur sal word, sal hulle eendag as `n kosbare skat na die ewigheid volg, of hulle troos en krag gee in die nood wat nog voor u lê. EK self sal by almal wees wat MY wil dien. EK sal hulle werk seën, want dit is buitengewoon belangrik en moet almal bereik wat nog verstrik is in die dwaling, maar wat tog met hulle ganse hart die waarheid begeer. 

AMEN

Onselfsugtige verspreiding van die woord

Bertha Dudde 7734

30 Oktober 1960 

As u uself wil wy aan die verspreiding van MY woord, dan mag slegs die liefde tot MY en u naaste die beweegrede wees wat u daartoe beweeg. U moet dan die opdrag vervul wat EK aan u toevertrou het, u moet probeer om die geestelike nood van u medemense te verlig, wat MY aanleiding kan gee om u met barmhartigheidsgawes te oorlaai sodat u dit kan uitdeel daar waar EK self nie in aksie kan kom nie.

Dit moet dus steeds die liefde wees wat u sal beweeg om vir MY en MY ryk te wil werk, dan sal die sukses ook nie wegbly nie, omdat die liefdadigheid `n krag is wat nooit sonder uitwerking sal bly nie. Weliswaar sal u vanweë die geestelike arbeid wat u sal verrig, uitgelag word deur u medemense wat geen geloof het nie, want vir hulle is dit onverstaanbaar dat iemand werk kan doen wat aan Hom geen materiële voordeel oplewer nie. Maar daaraan mag u uself nie steur nie, want hoe onselfsugtiger u vir MY werk, des te sekerder kan u van MY seën wees wat op elke onbaatsugtige werk sal rus wat in MY wingerd verrig word. Dan het u ook die waarde van MY barmhartigheidsgawe verstaan, wanneer u hulle sien as `n geestelike rykdom wat ook `n geestelik voordeel kan oplewer. 

Dan eers is u bruikbare knegte vir MY, as u MY nie vir eie voordeel dien nie, wanneer u alleen MY voordeel wil vermeerder, wat bestaan uit die wen van siele vir die Hemelryk. Eenmaal moet u ook u liggaam aflê en u sal geen aardse besittings kan saamneem na MY ryk nie. Maar u kan ryklik geseënd na MY toe terugkeer, omdat die verwerfde geestelike goedere u sekerlik sal volg na die ewigheid. Dit is besittings wat nie deur hulle geag word nie, hulle wat die doel van die aardse lewe nie verstaan nie. Diesulkes het op aarde slegs aardse goedere verwerf en die loon wat hulle vir hulle dade en lewenswandel toekom, reeds ontvang. Maar hulle sal weinig hê om te sien by die "poort van die ewigheid", omdat hulle geen waarde geheg het aan geestelike goedere nie.

Maar vir u wat werksaam is vir MY en MY ryk, u mag geen ag slaan op aardse gewin nie en slegs die liefde moet aanleiding gee tot u arbeid. U moet om u heen kyk en die geestelike nood opmerk waarin die mensdom verkeer. U moet wil help omdat u kan insien hoe die mensdom die afgrond tegemoet gaan, u moet onverpoos werk, omdat sulke werk nodig is met die oog op die naderende einde.

Dan sal dit vir u duidelik word waarom u deur MY van die wêreld afgesonder en getrek was, as u oog alleen maar op u opdrag gerig is wat u moet vervul. U sal dan ook verstaan dat EK steeds opnuut getroue knegte wil werf wat aan hierdie arbeid wil deelneem en aan hulle medemense die evangelie van die liefde wil verkondig. Want die mense moet MY woord hoor wat EK steeds weer aan hulle deur u laat verkondig. U sal verstaan dat EK aan alle deure "aanklop", dat EK u vooruit stuur om MY, u God en Vader aan te kondig. Want EK wil Self kom en by alle mense MY intrek neem. 

Self kan hulle MY nog nie hoor nie, daarom moet u vooruitgaan omdat EK hulle via u kan aanspreek. Dit is nodig dat hulle van MY kennis neem en van MY Liefde, wat hulle nog wil red vóór die einde sal kom. Daarom moet alles gedoen word om hulle te laat kennis neem dat EK deur MY Gees werk in die hart van elke mens wat van goeie wil is. U moet derhalwe onbaatsugtig en liefdevol oor MY en MY openbaringe praat, u moet hulle MY woord bring wat met MY krag geseën is. U mag nie moeg word om die geestelike nood van u medemense vir u aan te trek nie, terwyl u daartoe bydra dat MY woord versprei word. EK self sal die soekende mense na u toe bring en u die geleentheid gee om met hulle in kontak te kom, en elke arbeid wat u dan onbaatsugtig doen vir MY en MY ryk, sal EK seën. 

AMEN

Die boodskappe is in `n bepaalde volgorde gegee

Bertha Dudde 1047

10 Augustus 1939 

Hoor wat die wil van die Heer is: Alle boodskappe van bo word in `n bepaalde volgorde gegee en die oordra gebeur ook volgens `n bepaalde orde. U sal hierdie rangorde egter eers kan ontdek wanneer u `n volledige geestelike insig het. Aan u mense word deurlopend diepe wyshede gegee op `n manier asof dit skynbaar geen verband sou hê met mekaar nie. Alle gawes van bo is weliswaar op sigself afgeronde wyshede, maar ook die skynbaar ongeordende manier van oordra is nodig om alle daaropvolgende boodskappe vir u verstaanbaar te maak. 

Alles dra daartoe by om die aktiewe denke by die mens te stimuleer, sodat hy in kontak kan kom met al die geestelike wat hom omgeef. Die boodskappe moet sodanig aangebied word dat die mens in alle gebiede insig kan verkry om dan daaroor te kan nadink. Die boodskappe moet vir die ontvanger so duidelik te wees, dat hy alles wat hy op hierdie manier ontvang, ook verstaan. Aan hom moet as te ware die hele skepping asook die werking van die geestelike wesens tot op sekere hoogte voor oë gestel word. Dit gebeur deur middel van sorgsaam voorbereide onderrig, wat in `n sodanige opeenvolging voorgestel word, dat die denkvermoë en die bevattingsvermoë van die mens die aangebode kan opneem.

Daarom lyk die boodskappe so nou en dan skynbaar sonder verband te wees. Steeds word `n ander tema gekies en meer of min uitvoerig beskou. Maar God en die onderwysende geestelike wesens besef die noodsaaklikheid van die afsonderlike boodskappe baie goed, waarby hulle die ontbrekende kennis aanvul met die nodige opheldering. Daarom moet dit ook steeds herhaal word, totdat die aardse kind geheel en al deurdring kan word van dit wat hom aangebied word en homself die betekenis en die belang van die oorgebringde geestelike goedere duidelik geword het. Sou die boodskappe slegs eenmaal gegee word, dan sou dit nie tot so `n insig bring as wat nodig is om weer self onderwysend te kan besig raak nie. Dit is nodig dat die mens elke vraag met duidelikheid en beslistheid kan beantwoord, eers dan kan die Goddelike leer nog by vele mense ingang vind en daartoe word `n groot en omvangryke kennis in die huidige tyd vereis.   

Dit is om die rede dat jy (Bertha Dudde) dikwels boodskappe ontvang waarvan jy glo dat jy dit reeds ontvang het, maar dit is nodig, sodat elke mens eers helder en duidelik deur die boodskappe wat deur jou ontvang is, geleer kan word, as hulle die verklaring van die Goddelike woord ter harte gaan neem. Neem daarom bereidwillig aan wat jy by herhaling aangebied word, want jou groot opmerksaamheid en jou gewillige bereidheid sal in `n kort tyd by vele mense `n rypheid teweegbring wat deur God gewil word. En daarom ontvang jy (Bertha Dudde) elke boodskap volgens die wil en die wysheid van die HEER.

AMEN

Die Gees van God werk waar HY wil

Bertha Dudde 5864

28 Januarie 1954 

Die Gees van God werk waar HY wil, want God alleen weet waar SY Gees homself sonder weerstand kan openbaar. HY alleen weet wie SY boodskappe sonder weerstand aanneem en daarvan gebruik wil maak, en HY alleen weet welke begaafdhede die werksaamheid van SY Gees toelaat. SY wil is dat die waarheid ingang vind onder die mense, waardeur misvattings en leuens so belig word, dat dit as sodanig deur die mens herken kan word.

Dit is SY wil dat die mense die weg tot saligheid leer vind, `n weg wat steeds die Weg van die Waarheid is. Daarom is HY steeds daarop uit om mense die waarheid te laat toekom, omdat HY alleen daardie één doel voor oë het, naamlik die saligheid van SY skepsele. Op aarde, waar SY teenstander heers, sal die waarheid steeds deur sy invloed bestry en verontreinig word, dit sal steeds met leuen en dwaling vermeng word, omdat die doel van God se teenstander is om die waarheid van die mense te weerhou om die strewe na en die aanneem van God te verhinder.

Daarom moet die suiwer waarheid steeds weer van bo na die aarde toe gebring word, wat egter slegs deur die werking van die Gees, d.w.s. deur die uitstorting van die Gees oor die mens kan geskied. En hierdie mense kies God Self, want SY Gees werk waar HY wil. Die werk kan slegs deur die vrye wil plaasvind, want nooit word dwang deur God uitgeoefen om `n mens te beweeg om die waarheid aan te neem nie. Dit is altyd `n aangeleentheid van die vrye wil van die mens, en so `n wil wat aan God oorgegee is, is sekerlik aan HOM bekend.

Die vrye wil open as te ware die hart van `n mens, sodat God se Gees die hart kan binnestroom. Daardeur bestaan die moontlikheid dat die stroming van die Gees die hart onvertroebel binnekom. Waar aan die voorwaarde voldoen is dat God `n mens die suiwer waarheid kan gee, daar is die geestelike beskutting ook aanwesig, wat die onreine en duistere kragte teëhou. Want `n mens wat homself en sy wil geheel aan God toevertrou het, staan in die "ligkring" van God wat nie deur duister wesens betree mag word nie. 

Dit is dus God se wil dat die waarheid na die aarde gebring word, daarom is dit verstaanbaar dat dit geskied deur `n mens waarvan die wil heeltemal ingegaan het in die wil van God. Daardeur word die binnesluip van God se teenstander nie meer toegelaat nie en God kan nou beskutters opstel, omdat die mens HOM deur sy wil wat na God toegekeer is, die reg daartoe gee. Dan toon hyself ook die werksaamheid van God se Gees, deurdat `n helder lig in die hart van die mens binnestroom waarvoor elk wese van die duisternis vlug.

Die rede dat God steeds opnuut die waarheid na die aarde stuur is geleë in SY liefde vir SY skepsele, wat HY tot saligheid wil lei, en daarom mag dus nie getwyfel word dat HY Sy wil ook sal verwesenlik nie. HY sal dan ook verstaanbaar gewys die mense kies wat vir die aanneem van die waarheid van bo in aanmerking kom, maar HY sal hierdie uitverkorenes so lei dat hulle geen dwaling sal aanneem nie. Anders sou dit onmoontlik wees dat HY die suiwer waarheid aan die mensdom kan gee. 

Wel moet daar nadruk daarop gelê word dat van `n uitstorting van die Gees eers gespreek kan word, as dit gaan oor die toekom van geestelike kennis. Onder die stuur van die suiwer waarheid deur die werke van die Gees word alleen verstaan die kennis oor geestelike gebiede, dus die verkryging van `n insig in dit wat Goddelik-geestelik genoem kan word. God kan en sal die mense ook opheldering in aardse dinge gee, dit gebeur egter in die gedagtes - waarby die juistheid van hierdie gedagtes weer afhanklik is van die geestelike vlak van die mens. Die uitstorting van Gees kan nooit met aardse wetenskap of studie in verband gebring word nie, derhalwe moet geestelike en aardse kennis steeds geskei word. Hierdie beide val nie tegelyk onder die begrip "ontvang van die Goddelike waarheid" nie, ofskoon die denke van `n mens ook deur die Gees verlig kan word, wanneer hy trag om in die Goddelike orde te lewe. In so `n besondere geval kan die denke ook volgens die waarheid wees. 

Sodra u mense alle aardse sake uitsluit en u slegs die geestelike ryk vir uself tot doel van u verlange stel, - sodra u poog om u kennis op geestelike gebied te vergroot en u slegs die toestand van u siel wil verbeter deur net aan te neem wat nuttig is vir haar, - sodra u uself net bepaal tot dit wat vir u siel `n lewe in die ewigheid sal verseker en geen ag slaan op wat die liggaamlike lewe op hierdie aarde betref nie, streef u die geestelike na en sal die Gees in u die leiding oorneem. Hy sal Homself in u openbaar en u innerlik op `n wyse onderrig wat vir u geestelike ontwikkeling nuttig is.

Dan kan u ook Goddelike boodskappe ontvang ooreenkomstig die rypheid van u siel. Hy sal u egter alleen opheldering gee oor die geestelike ryk, oor die samehang in die geestelike wêreld, oor die geestelike oorsprong en die doel van al die geskapenes. Dus oor alles wat u nie met u verstand kan deurgrond nie en oor dit wat nie vir u bewysbaar sal wees solank u op aarde leef nie. Aardse probleme daarenteen kan u oplos deur die verstand, waarby `n waarheids​getroue resultaat slegs die gevolg is van `n verligte denke. Dit is egter slegs die geval as `n mens, deur `n lewe wat aan God welgevallig is, streef na die verligte denke. Daar moet dus daarop gelet word dat Goddelike openbaringe die sielelewe, die geestelike ontwikkeling van die mens, die kennis oor oorsprong en einddoel en die kennis oor God se heilsplan van ewigheid, as inhoud het. Aardse vrae beantwoord die mense min of meer self waarheidsgetrou, afhanklik van die rypheid van hulle siel.

Hoe inniger `n mens met God verbonde is, des te sterker sal hy ook SY invloed bemerk, en des te helderder word sy denke en sal hy wêreldse vrae kan beantwoord. Want dan laat hy die werke van die Gees in homself toe, wat hom dan ook in die aardse lewe lei en stuur.

Maar woordelike boodskappe waarmee die waarheid direk na die aarde gestuur word, word anders beoordeel. Daardie soort openbaringe het `n Goddelik geestelike kennis tot inhoud wat slegs direk van God af tot die menslike middelaar oorgebring kan word, waarvoor daar egter weer bepaalde voorwaardes geld.

Dit soort oordrag gebeur volgens die Goddelike plan waarvan HY alleen weet hoe dat volbring kan word, en daarvoor kies HY vir Homself ook `n bruikbare "werktuig" uit - En HY doen dit steeds as die noodsaak gebied dat die mense deur die stuur van die suiwer waaheid hulle opwaartse ontwikkeling sal bespoedig. Slegs God ken die harte van die mense en HY alleen weet by welke aardse kind die voorwaardes aanwesig is vir die ontvang van die Goddelike boodskappe, en HY self kies dan daardie kind uit. 

Die Gees van God waai waar HY wil. SY Gees word uitgestort in `n 'Vat(houer)" wat daarvoor geskik is (Bertha Dudde), want dit gaan daarby om `n buitengewone hulpaksie. - Die bedoeling is om die geestelike duisternis deur te breek met "ligstrale" wat van God Self uitgaan. En dit is `n proses wat nog vir baie mense redding van die geestelike dood kan bring. Want daardeur word `n weg getoon wat vanuit die wêreld van die materie na die ryk van die lig voer. - Dit is `n moontlikheid om die mense aan te spoor tot `n ommekeer, as hulle van goeie wil is en die uitgestrekte hand van die Vader sal aanneem, wat Sy kinders nie weer vir `n eindelose lang tyd wil verloor nie.

Daarom geniet elke ontvanger van Goddelike boodskappe ook die besondere beskerming van God, sodat sy opdrag volbring kan word, sodat die lig van die waarheid die aarde kan verlig in `n tyd van diepe geestelike duisternis. Veral sodat die korte tyd wat nog vir die mense oorbly tot aan die einde, ten volle benut kan word.

AMEN

God Self as Leraar

Bertha Dudde 5150

13 Junie 1951 

Wie die buitengewone barmhartigheid ondervind om deur MY self onderrig te word en wie hierdie leer, wat regstreeks aan `n mens (Bertha Dudde) deurgegee is, ontvang en aanneem, hy is nie langer aangewese op die verskaffing van enige kennis van elders af nie. Hy word oorvloedig deur MY versadig met die "brood van die lewe" en hoef die geestelike kos nêrens anders meer te soek nie. Hy hoef ook nie meer uit `n reënput (wêreldse kennis = opm. v.d.uitg.) te skep nie, omdat die suiwer water hom uit die bron toestroom wat waarlik baie suiwerder en beter is. Waar daar egter `n gebrek aan vars bronwater is, daar moet die mense hulleself dankbaar bedien van die water wat hulle ter beskikking staan. Maar hulle moet dit ook sorgvuldig beskerm teen verontreiniging.

Verstaan u wat EK vir u daarmee wil sê? - EK wil in geen geval daarmee die "boek van die vaders" (die Bybel) veragtelik maak nie, wat vir u van oudsher af heilig is, wat ook nooit en nimmer sy waarde sal verloor vir mense wat in goeie geloof en liefde tot MY hulle kennis daaruit probeer haal nie. Want `n diepe wysheid lê daarin verborge wat slegs verstaanbaar is vir hom, in wie die Gees werksaam en lewend geword het.

Maar wanneer EK u Self onderrig, gee EK vir u naas die leer terselfdertyd ook die verklaring. EK pas die onderrig aan, na gelang van die mate van u rypheid, EK gee u die verklarings in so `n vorm dat dit verstaanbaar is. Ten eerste leer EK u steeds om MY wil te ken, want die lewe volgens MY wil is die opdrag van u aardse bestaan. EK vra u om MY aan te neem as God en Skepper van die ganse universum, maar ook as liefhebbende Vader van MY "kinders", wat op aarde die kindskap van God kan bereik, maar baie hulp en ondersteuning daarvoor nodig het. Vir u mense het die betekenis van MY vroeëre woorde onduidelik geword, daarom wil Ek (deur die nuwe openbaringe = opm. v.d.uitg.) aan u op `n eenvoudige manier die korrekte sin van die Bybel verklaar. Daarom stuur EK MY evangelie weer na die aarde toe, soos EK dit eens verkondig het tydens MY verblyf op aarde.

EK wil nie net in u verstand nie, maar ook in u hart teenwoordig wees. EK verlang dat u opreg in MY sal glo en EK wil dit aan u duidelik maak hoe u `n lewende geloof kan verwerf. Nie deur baie kennis wat u self met u verstand u eie maak, bereik u `n lewende geloof nie, nee - slegs deur `n lewe in onselfsugtige liefde.

U insig sal baie omvangryker wees as wat dit moontlik is om alles te bestudeer, en u geloof waaragtiger wanneer u MY gebooie van die liefde tot God en u naaste onderhou, want dan is u waarlik wys en innig met MY verbonde. Dan is u ook geskik om u medemense te onderrig en aan hulle die gevolg van `n opregte lewenswandel te verkondig. 

Dan is u ware verteenwoordigers op aarde en predikers volgens MY wil, want dan put u al u kennis uit uself, en MY Gees in u lei u dan binne-in die suiwer waarheid. U besit dan `n kennis wat u nie van buite af verkry het nie, maar wat u blywend deur MY barmhartigheid ontvang. - Dan het die "Bron van die Lewe" Haarself geopen, dan stroom die lewende water uit die "Bron van MY Liefde" tevoorskyn, waaraan u uself almal moet lawe. Maar u moet dan ook hierdie verfrissende drank vir u medemense aanbied, sodat hulle ook daardie suiwer water mag proe. En as hulle van goeie wil is, sal hulle die "water" (MY woord) nimmer wil misloop nie.

Alle mense sou hulle aan hierdie "Bron van die Lewe" kan lawe, maar net min weet hoe om hierdie bron te vind. Hierdie min is egter nie tevrede met hulle onwetendheid nie en soek die Waarheid, so sal hulle hulleself na MY toe wend as die EWIGE WAARHEID en bid vir `n verkwikkende drank, wat EK sekerlik nie van hulle sal weerhou nie.

Skep daarom uit die "Bron van die Lewe" en ontvang met `n dankbare hart wat MY liefde vir u aanbied. Waardeer die groot barmhartigheid om deur Myself onderrig te word, want u sal nog baie krag nodig hê, wat u slegs uit MY woord wat u van bo ontvang, kan kry, want die woord het EK geseën met MY krag.

AMEN

Twyfel aan Goddelike openbaringe

Bertha Dudde 8251

25 Augustus 1962 

Steeds weer sal die mense MY openbaringe in twyfel trek, omdat hulle nie lewend in MY glo nie, anders sou MY werksaamheid in hierdie laaste tyd voor die einde, vir hulle verstaanbaar gewees het. Maar `n lewende geloof vra ook `n lewe in die liefde. En dit kan die meeste mense nie doen nie, want hulle beoefen maar net eieliefde. - In so `n verkeerde liefde kan hulle MY egter nie vind nie en ook nie herken as God en Skepper nie, wat ook hulle Vader wil wees. Die meeste mense het nog net `n vormgeloof, `n aangeleerde geloofskennis wat nog nie lewendig in hulle kon word nie. - Daarom het hulle ook geen begrip vir die uitgiet van MY Gees nie, soos EK aan almal beloof het wat in MY glo en MY gebooie onderhou - want aan hulle sal EK MY openbaar. 

Hoe meer die mense nog in beslag geneem word deur `n vormgeloof, des te vyandiger sal hulle hulleself opstel teenoor MY openbaringe. Tog sal EK hierdie boodskappe steeds weer na die aarde stuur, omdat EK vanuit die liefde vir MY kinders nie anders kan as om die mense die suiwer waarheid aan te bied en hulle te behoed daarvan om die sin van die lewe te gaan soek in heel verkeerde dogmas.

Die mense glo eerder in dit wat ver van die waarheid af staan, maar die eenvoudige waarheid wat van MY uitgaan, neem hulle nie aan nie. Daarom is dit makliker om `n heel ongelowige mens met die suiwer waarheid vertroud te maak, as om die mense te wil oortuig wat oorywerig besig is met die bestudering van die "boek der boeke” - wat met hulle verstand trag om elke letter te verklaar, maar MY eenvoudig inspraak afwys as werk van demone.

MY teenstander het reeds `n diepe geestelike duisternis oor die aarde gesprei en hy bedien hulle daarby ook van die boek, deurdat hy die verstandelike denke verwar en van elkeen van die mense hulle duidelike insig ontneem. En dit geluk hom daarom, omdat die verbinding van die mense met MY nie meer so heg is dat die krag van MY liefde die mensehart kan deurstraal nie, d.w.s. om `n helder lig te ontvang om die waarheid van die dwaling te kan onderskei nie. Hoe sleg sou die mensdom vergaan het, as EK MY nie oor hulle sou ontferm en sou probeer om hulle buitengewoon te versterk nie? - Wanneer EK hulle nie deur MY direkte inspraak van MY teenwoordigheid en liefde sou bewys dat EK spreek tot MY kinders as `n Vader nie?

U mense soek MY nog steeds in die verte, en al glo u ook in MY, dan glo u tog nie dat EK tot MY kinders spreek as `n Vader nie. Dat EK MY tot u neerbuig en trag om u te beweeg om u vol vertroue aan MY oor te gee sodat u vir MY kan bid om u deur die aardse lewe te lei. EK is vir u nog steeds die strenge God wat wette gee, wat gehoor​saamheid eis en die mense straf wie HOM ongehoorsaam is. U moet egter weet dat EK MY skepsele nooit straf nie, dat hulle hulleself in `n ellendige toestand bring as hulle op die diepte afstuur. Dit is nie so dat EK hulle verdoem nie, want EK trag om hulle voortdurend weer terug te bring. EK wil hulle vanuit die diepte omhoog help en roep en lok hulle daarom steeds weer sodat hulle nie verdwaal nie, en MY teenstander tot buit word nie.  

Hoe kan EK MY liefde duideliker aan MY skepsele openbaar, as deur MY direkte inspraak, as deur die boodskappe wat MY en MY wese duideliker maak? - Wat ook deur die siel as buitengewone krag en as Goddelike waarheid gevoel word, waardeur die siel versterk word vir haar pelgrimstog op aarde. Die liefde tot MY skepsele wat as mense op aarde die terugweg na MY toe neem, roer MY, want hulle kan dan alleen hulle doel bereik as EK hulle die krag self daartoe gee. As EK hulle spysig met die "brood van die Hemele" en hulle die suiwer "water van die lewe" te drinke gee. 

Hierdie daad van liefde wil die mense egter nie aanvaar nie en daarom wys hulle MY kosbare barmhartigheidsgawe af. Hulle is self nog nie "lewend" nie en bly daarom eerder trou aan `n "dooie "Christendom”. - Die krag van die geloof ontbreek hulle solank die liefde hulle ontbreek, want die liefde sou vir hulle `n juiste beeld kon gee van MY en MY wese wat Liefde, Wysheid en Mag is. Daarom sal MY Liefde ook steeds en steeds meer gee en aan die swak mense alles gee wat hulle nodig sal hê om hulle pelgrimstog op aarde tot `n goeie einde te bring. 

AMEN

Verklaring vir die buitengewone barmhartigheidsgeskenk

Bertha Dudde 6592

10 Julie 1956 

Die is `n onverdiende barmhartigheid wanneer EK mense direk aanspreek, want selde verkry `n mens op aarde al `n graad van rypheid wat hom so naby aan MY bring, dat `n straling van MY liefde na hom toe kan plaasvind. Daarom spreek EK in die laaste tyd voor die einde alle mense op `n manier aan sodat hulle MY kan hoor, al geskied dit nie op `n direkte wyse nie.

Daarvoor het EK iemand nodig wat MY direkte werksaamheid in haar toelaat, (Bertha Dudde) en daarom gewillig is om haar heeltemal aan MY oor te gee. Hierdie wil tot oorgawe gebruik EK op `n besondere wyse, want dit is dringend nodig dat nog hulp aan die mense verleen word. Dit is egter slegs moontlik om iemand as MY "werktuig" te maak wat reeds `n bepaalde rypheid van siel bereik het. Maar selfs hierdie rypheid sou onvoldoende gewees het om MY "lig" te kan opneem, omdat slegs `n waaragtige "kind" van God MY openbaringe kan ontvang; iemand wat reeds vergeestelik die aarde sal verlaat om deur MY as kind ontvang te word en sodoende met MY kan omgaan, soos `n kind met sy Vader omgaan. 

U moet weet dat so `n graad van rypheid nodig is voordat MY liefdeskrag-uitstraling in `n wese kan binnestroom, sodat die krag dan verder gelei kan word na hom wat na die "lig" verlang.

EK noem dit `n onverdiende barmhartigheid wanneer EK ook by `n mindere graad van rypheid `n menslike wese benut om hierdie liefdeskrag-uitstraling na die mense toe te bring. Met die oog op die naderende einde moet die stroom van barmhartigheid vergroot word om die mense te help, want slegs `n buitengewone toevoer van geestelike krag kan nog bereik wat andersins nie moontlik sou gewees het nie. Daarom neem EK al genoeë met die ernstige wil om MY te dien, want dit is wel die geringste voorwaarde wat `n mens moet vervul om die werke van MY Gees in homself moontlik te maak.

MY belofte lui: "EK sal vir u die TROOSTER stuur, die Gees van die Waarheid; hy sal u binnelei in die waarheid in en u alles in herinnering bring wat EK vir u gesê het!” MY Gees werk derhalwe in elke mens wat homself deur die liefde tot `n houer vir opname gemaak het. MY Gees lei hom tot die ware kennis, verlig sy denke en gee hom innerlike opheldering waardeur die mens homself nou ook in die waarheid gaan beweeg. Dit sal dus helder in hom word en hy sal sy kennis ook aan die medemense kan oordra. Hy sal met MY Gees vervul wees en daarom ook met reg kan spreek van MY teenwoordigheid in homself. Maar vir hierdie werking van MY Gees in die mens word `n sekere graad van liefde vereis, wat u mense met `n goeie wil reeds op aarde kan bereik.

Hierdie graad van liefde kan voortdurend vergroot word en kan tot so `n innige verbondenheid met MY gevoer word, dat EK MY kind met die gloed van MY liefde kan omhels. Daardeur sal hy met `n onbeskryflike gevoel van geluksaligheid MY Stem in homself hoor en sodanig met die krag van MY Liefde vervul wees, dat hy homself geroepe sal voel om MY woord verder uit te dra. 

AMEN

Oor die teenwerping van die mense wat van die woord van God afgesluit is

Bertha Dudde1857

22 Maart 1941 

Dit is volkome verkeerd om die woord van God afgeslote te hou en elke Goddelike openbaring af te wys as `n maaksel van bose kragte. Daar bestaan wel goeie en bose kragte wat hulle invloed op die mense probeer uitoefen, maar slegs die goeie kragte voer die wil van God uit, die bose kragte werk teen God se wil.

Onwetende kragte, wesens uit die tussenryk, kan u dus geen goeie gedagte laat toekom nie. Hulle is in hulle duistere geestelike toestand nog in die ban van God se teenstander en staan dus meer onder sy invloed as onder die van die ligwesens, maar sodra hulle hulle blindheid ingesien het, gee hulle hulleself oor aan die ligwesens en voeg hulle dan volgens die Goddelike wil. En vanaf daardie oomblik sal hulle net nog deurgee wat hulle deur ligwesens ontvang het. 

Dit moet eers verklaar word om die verkeerde mening te weerlê dat die magte van ander kant hulleself willekeurig kan uiter, indien Goddelike openbaringe aan die mense gegee word. Die HEER het Self op aarde onderrig en SY woord tot die mense nadergebring, dit was SY wil dat die woord neergeskryf word om vir die nageslag bewaar te word. HY het egter ook deur SY woord die mense steeds die werke van SY Gees beloof. HY het hulle die sekerheid gegee deur as Woord by hulle te bly tot in alle ewigheid, want HY het tog Self gesê: "EK sal u die TROOSTER stuur, die Gees van die Waarheid!".

U kan op vele plekke in die Bybel lees dat God steeds weer tot die mense wil spreek, daar is egter geen enkele uitspraak te vinde waaruit afgelei kan word dat SY woord as afgeslote beskou moet word nie. Wel moet SY woord onveranderd bly bestaan, d.w.s. daar mag aan die evangelie wat HY self tot die mense gebring het, geen woord toegevoeg word nie, nog mag daar `n woord daaruit weggelaat word wat die betekenis of sin van SY woord sou kon verander. Dit beteken egter nie dat SY woord of SY boodskappe afgesluit is nie. 

Daar mag niks verander word en geen woord toegevoeg word aan die woorde wat die HEER destyds op aarde gespreek het nie. Maar die hoogmoed van die menslike verstand probeer voortdurend te verander en te verbeter, om God se woord duideliker aan die mensdom te maak. Heel dikwels het die sin van hulle woorde misvormd of versluier geword, wat daartoe gelei het dat die werke van SY Gees, wat deur HOM verkondig is, nie meer verstaan word nie - en daarom ook nie meer erken word nie. - Vir die mensdom het die begrip verlore gegaan dat God ook vandag nog tot die mense wil spreek, dat die hoor van SY woord die persoonlike verbinding is wat reeds op aarde nagestreef moet word. Maar in plaas daarvan skrik die mense daarvoor terug om te luister na die boodskappe van die Goddelike wil. God benader die mense deur SY woord, maar hulle herken Hom nie, omdat SY woord nie meer lewend in hulle is nie. Die woord (meestal in vorm van die Bybel = opm. v.d. uitg.) word nog wel dapper gelees, maar die betekenis word nie verstaan nie. Daar het `n geestelike verstarring ingetree omdat die "bron van die lewende water" self deur die mense verstop is. 

God erbarm Homself egter oor die mensdom en laat `n straal van die "lewende water" ontspring uit die rotse, (van die geloof) - HY laat strale van die lewende water uit die lendene vloei van hulle wat verlangend na SY verkwikkende drank vra, sy hart en oor open om SY Goddelike woord in ontvangs te neem. Daarmee word die belofte in die Heilige Skrif ook vervul, anders sou die woord van die Heer tydens SY verblyf op aarde ook gebrekkig en ongegrond gewees het, wanneer HY Homself nie meer sou openbaar nie en HY nie telkens weer in die Woord by die mense sou wees en onder hulle vertoef nie.

Die mens het dus nie die reg om God se werke as afgeslote te beskou nie, want doen hulle dit, dan openbaar hulle daarmee hullr onwetendheid en onbegrip oor die inhoud van die geskrewe woord. Want die talryke verwysings na die werke van die Goddelike Gees sou hulle daardeur tenietdoen en sodoende bevestig dat hy God se woord nie volgens sy betekenis verstaan nie. En bygevolg behoort hulle dan tot diegene wat dwaal, maar wat hulle dwaling nog selfs aan hulle medemense sal wil deurgee. Hulle sal dan nie die suiwer waarheid insien nie, en dit dan ook van hulle medemense weerhou.

Die Liefde van God is egter onbegrens en wil Haarself steeds weggee, maar sal daarom nooit minder word nie. Die Liefde van God is onuitputlik en God sal Homself steeds weer in SY liefde openbaar en liefde wil skenk. Daarom sal elke wese wat self in die liefde leef ook SY liefde mag ontvang, want God is die liefde en God is die woord. Wie dus na die liefde van God verlang, ontvang ook na SY woord, en hy sal die mag ontvang tot in alle ewigheid. 

AMEN

Die Vader spreek tot SY kinders

Bertha Dudde 7898

22 Mei 1961 

Mag u tog maar tevrede wees met MY inspraak, mag u tog MY woord aanneem, wat u in u hart oorweeg, en dan ook daarvolgens lewe. U sou dan sekerlik die krag van MY woord ervaar en sou bemerk dat dit u Vader is wat tot u gespreek het, wat SY kinders liefhet en die beste met hulle voortgaan sodat hulle salig kan word. 

Dit is immers vanuit MY oneindige liefde dat u aangespreek word, want MY onbegrensde liefde is die rede van alles wat u sien, wat u omgeef en wat u ondervind. EK toon MY Liefde voortdurend vir u, maar u herken Haar nie en u verlang ander bewyse om MY boodskappe as waarheid te kan aanneem. Elkeen van u wil om die rede persoonlik aangespreek word, maar EK spreek tog tot u almal wanneer MY woord van bo weerklink.

Bedink dat u eens as MY skepsele van MY uitgegaan het, dat u egter as MY kinders tot MY moet terugkeer. Maar hierdie verandering tot kinders moet deur uself volbring word, omdat dit van u self afhang of, en in hoeveel tyd u dit sal volbring. En as dit u opregte wil is om hierdie doel tydens u aardse lewe te bereik, dan sal u hierdie verandering ook in u diepste wese teweeg moet bring. In u hart sal u hierdie verbinding met MY herstel en u sal dan ook self MY uitspraak in u hart kan hoor en salig word. Dan herstel u die regte verhouding van die kind tot die Vader, waarby die Vader SY kind ook sal aanspreek. En die kind wat die stem van die Vader in haar hoor sal nie meer daaraan twyfel nie, dat dit werklik die Vader is WAT tot Hom spreek. 

Hierdie rypheid van siel moet eers in elke mens aanwesig wees, voordat hy deur MY aangespreek kan word, maar woorde alleen kan hierdie innige verhouding nie laat plaasvind nie. U moet nie net glo om MY kinders te wees nie, u moet ook daarna strewe om MY ware kinders te wees. En bygevolg het MY inspraak van bo tot doel om u, MY skepsele tot `n lewenswandel te beweeg wat van u ware kinders sal maak, wat in alles die wil van die Vader sal vervul en sodat EK u dan ook sal aanspreek soos `n Vader sy kinders aanspreek.MY woord wat van bo tot u klink, gee u steeds weer insig in MY oneindige liefde vir u, dus is dit vanuit MY Liefde dat EK u die onverdiende barmhar​tigheid van MY inspraak laat toekom. U is immers nog lank nie in `n staat van rypheid dat u waardig sou wees om MY persoonlik te kan hoor nie, maar omdat MY Liefde vir u nie minder is as voor u afval van MY nie, - sien hulle u gebrekkige toestand oor die hoof en gee u barmhartigheid in oorvloed.

Die ontvang van MY woord moet egter ook deur u mense opgeneem word as `n oorgrote barmhartigheid, waardeur u `n insig verkry in MY Wese wat Liefde, Wysheid en Mag is. Wie MY woord dus aanneem, weet dat hy deur MY liefde omring word, dat hulle hom versorg en behoed en hom nie verlore laat gaan nie, en dat hulle vir hom ewige saligheid wil berei.

So `n mens verlang geen bewyse van MY liefde nie, want sy hart voel die liefde, sodra hy homself open vir MY in vrye wil. Dan weet hy ook dat hy MY kind is en ewig MY kind sal bly, omdat hy dan langsaam na MY streef. - Hy beantwoord dan ook die liefde wat EK hom skenk en is dan innig met MY verbonde, want elke uiterlike vertoon is vir hom vreemd, omdat sy innerlike lewe heeltemal gerig is op die geestelike, omdat die wêreld sy aantrekkingskrag verloor het. Sy sielerypheid is daaraan te herken dat hy nou self liefde uitstraal - egter nie aan woorde en gebare wat elkeen kan aanwend nie, selfs ook as hy nog nie die sielerypheid bereik het nie.

Wees dus versigtig met die te vinnig afgaan op uiterlikhede, want daaragter kan se innerlik lewe homself verberg, wat u nie kan nagaan nie, maar wat egter van iedereen aan MY bekend is. Netso mag u uself nie vererg vir MY uiterlike woord nie en dit slegs met u verstand wil verstaan nie, maar u moet dit diep in u hart oorweeg, want eers dan sal dit in u werksaam word as u daarvolgens sal leef en MY wil vervul. MY woord Self moet u oortuig en sal dit ook doen, sodra u wil geheel aan MY toegewy is, sodra u ernstig na MY, as u Vader, sal streef, van WIE u eens uitgegaan het.

AMEN

MY skape herken MY stem 

Bertha Dudde 5114

25 April 1951 

EK het na MYNE gekom, maar hulle het MY nie aangeneem nie, want hulle het MY nie herken nie. Baie selde herken die mense MY wanneer EK hulle pad kruis, en daarom neem hulle MY gawes ook nie aan as `n Goddelike geskenk nie of hulle ken nie die korrekte waarde daaraan toe nie. EK wil egter deur die mense herken word, sodat hulle ook MY barmhartigheidsgawes op die korrekte wyse kan benut en aanwend tot behoud van hulle siele. Hoe dikwels klop EK tevergeefs aan die “deur” van die mensehart, maar dit bly geslote vir HOM wat hulle die beste kan bring en wat vir hulle `n geskenk van onskatbare waarde wil aanbied. Maar hulle verleen geen toegang vir MY nie en wil MY nie hoor nie, en so wys hulle die KOSTBAARSTE af, ofskoon hulle dit dringend nodig het. EK kom na MYNE, maar hulle neem MY nie aan nie, want hulle herken MY nie!

Baie wil deel van MYNE wees. Hulle dink dat hulle aan MY "kerk" behoort en tog herken hulle nie MY stem as EK hulle soos `n goeie Herder wil versamel nie, as EK hulle lok en roep. Hulle herken nie MY stem nie en bly daarom ver van MY af, maar MY skape herken MY stem as die stem van hulle Herder, omdat die woorde van liefde wat EK vanuit die hoogte tot hulle spreek, hulle harte oopmaak om MY te laat binnekom wanneer EK dit verlang. 

Slegs min herken MY, ofskoon almal hiertoe in staat sou wees, as hulle maar bereid was om hulle Vader van ewigheid te soek - want EK sou MY sekerlik deur hulle laat vind het. Hulle verlange na MY is egter te gering en daarom herken hulle ook nie MY stem nie, die bewys van MY self, `n sigbare teken van MY liefde vir die mense. En wanneer medemense MY woord tot hulle wil bring, dan ontbreek dit hulle aan geloof en insig vir MY liefde en barmhartigheid wat aan hulle `n hulpmiddel skenk sodat hulle al op aarde hulle doel kan bereik, hulleself te verenig met MY deur die liefde.

Hoe bevatlik is dit egter vir die van MYNE wat MY tot hulle laat spreek en wat hulle van MY af ontvang, ook ooreenkomstig MY wil in praktyk bring. Tot hulle kan EK kom en aan hulle kan EK MY openbaar, want hulle sal nie meer aan MY twyfel nie. Hulle neem MY op in hulle "hartewoning" en hulle is ook in staat daartoe om MY woord te hoor. Hulle sal MY woord ernstig in hulle hart oorweeg en dienoo​reenkomstig ook volgens MY wil handel.

Hulle sal ook die woorde wat EK eens op aarde gespreek het, verstaan, naamlik dat MY ryk nie van hierdie wêreld is nie, maar innerlik bestaan in die harte van MY kinders. - En MY "kinders" sien MY ook as hulle Vader wat na SYNE toe wil kom, maar nie deur die mense geken word nie, omdat hulle sonder liefde lewe. Maar, wie ooreenkomstig MY woorde handel in onselfsugtige naasteliefde, sal ook daardeur tot insig kom, omdat MY liefde in Hom aanwesig is, en hy MY geroep met vreugde en blydskap sal volg - omdat hy MY self herken het.
